
QORTI CIVILI  
PRIM' AWLA 

 

MHALLEF 

 

ONOR. LORRAINE SCHEMBRI ORLAND  
LL.D., M.Jur. (Eur.Law), Dip.Trib.Eccles.Melit.  

 

Seduta ta’ nhar it-Tlieta, 5 ta’ Dicembru 2017 

 

Kawza Numru : 31 

Rikors Guramentat Numru : 478/2017/LSO 

 

Joseph Cini, detentur tal-

karta ta' l-identita' numru   

492551   (M)   u   John   Mary   

Cini, detentur    tal-karta    ta'    

l-identita' numru 730855 (M). 

 

vs 

 

Carmen Farrugia, detentrici 

tal-karta ta' I-identita' numru 

857848 (M), Philip Cini, 

detentur tal-karta tal-identita' 

numru 857149 (M), George 

Cini, detentur tal-karta tal-

identita' numru 491447 (M), 

Fr. Charles Cini, detentur tal-

karta tal-identita' numru 

328772 (M), Arnold Cini, 

detentur tal-karta tal-identita' 

numru 181668 (M); 

 

u, ghal kull interess li jista' 

jkollu: 

 

Louis Cini, detentur tal-karta 

tal-identita' numru 952945(M). 

 

 

Il-Qorti, 

 

I. PRELIMINARI. 

 

Rat ir-rikors guramentat tal-atturi fejn Joseph Cini, detentur 

tal-karta tal-identita' numru 492551(M), datat 26 ta’ Mejju 

2017 fejn espona: - 

 

Illi l-atturi huma ahwa mal-konvenuti Carmen Farrugia, 

Philip Cini, George Cini u Louis Cini, u z-zijiet paterni tal-

konvenuti Fr. Charles Cini u Arnold Cini - li huma wlied hu 

l-atturi, l-premort Nicholas Cini - u wlied fiz-zwieg tad-

defunti Carmelo Cini, li miet nhar it-30 ta' Dicembru 2008, u 

Ludgarda Cini, li mietet nhar il-21 ta' Lulju 1977, liema 

zwieg kien regolat bir-regim tal-komunjoni tal-akkwisti; 

Illi s-successjoni ta' Ludgarda Cini giet regolata permezz ta' 

testment unica charta li kien gie maghmul minnha u minn 

zewgha Carmelo Cini nhar il-5 ta' Lulju 1977 fl-atti tan-

Nutar Dottor Giuseppe Sammut (Dok: A), u li, bis-sahha 

tieghu, huma kienu, fost dispozizzjonijiet ohrajn, hallew l-

uzufrutt generali tal-assi kollha taghhom lil xulxin, u 

istitwew lis-seba’ uliedhom bhala l-eredi universali taghhom 

f’ishma indaqs bejniethom; 

 

Illi d-denunzja ta' Ludgarda Cini (DOK: B), ipprezentata 

nhar it-22 ta' Marzu 1979, tindika li, fid-data tal-mewt 

taghha, hija kellha sehem ta' nofs indiviz minn zewg 

proprjetajiet immobbli, ossija minn 63/65, gja' 72/73, New 

Street, Qormi, u minn 4/5, Zenqa Street, Qormi, u dan oltre 

assi ohrajn deskritti fl-istess denunzja; 

 

Illi, wara l-mewt ta' Ludgarda Cini, Carmelo Cini zzewweg 

lil Francesca Saveria nee' Callus, u dan wara li kienet saret 

kitba taz-zwieg nhar id-29 ta' Novembru 1985 quddiem in-

Nutar Dottor Antonie Agius (DOK: C), li permezz taghha l-

istess Carmelo Cini kien iddikjara, fost ohrajn, illi huwa 

kellu s-sehem l-iehor ta' nofs indiviz miz-zewg proprjetajiet 

immobbli hawn fuq imsemmija, u dan oltre assi ohrajn 

hemm deskritti; 

 

Illi, sussegwentement, u permezz ta' testment unica charta 

tas-7 t'Awwissu 2008 fl-atti tan-Nutar Dottor Antonie Agius 

(DOK: D), li kien gie maghmul minn Carmelo Cini u minn 

Francesca Saveria nee' Callus, kif emendat b'testment 

iehor maghmul minn Carmelo Cini wahdu fit-3 ta' Dicembru 

2008 fl-atti tan-Nutar Dottor Maragret Heywood (DOK: E), 

l-imsemmi Carmelo Cini, fost dispozizzjonijiet ohrajn, kien 

iddizeredita' lil tlieta minn uliedu, ossija lill-atturi u lill-

konvenut Louis Cini, u dan ghar-ragunijiet hemm imfissra li, 

ghal kull buon fini, l-istess atturi jichdu fl-intier taghhom u 

b'mod kategoriku; 

 

Illi, f'tali cirkostanzi, huwa evidenti li l-atturi huma 

rispettivament intitolati ghal sehem wiehed minn seba' 

ishma indiviz mill-assi ereditarji kollha ta' ommhom 

Ludgarda Cini, inkluz minn sehem l-istess ommhom miz-

zewg proprjetajiet immobbli hawn fuq imsemmija; 

 

Illi, madanakollu, il-konvenuti qieghdin jippretendu li l-atturi 

ma huma intitolati ghall-ebda sehem mill-assi ereditarji ta' 

omm il-kontendenti, u sahansitra qieghdin jippruvaw 

ibieghu wahda miz-zewg proprjetajiet immobbli hawn fuq 

imsemmija, fl-intier taghha, minghajr il-kunsens u l-

awtorizzazzjoni tal-atturi; 

 

Illi minkejja li l-konvenuti gew interpellati, permezz ta' ittra 

legali tal-24 t'Awwissu 2016, sabiex jersqu ghall-qasma tal-

assi ereditarji derivanti mill-wirt ta' Ludgarda Cini, huma 

baqghu inadempjenti minghajr ebda raguni valida fil-ligi; 

 

Illi ghalhekk kellha ssir din il-kawza. 

Ghaldaqstant jghidu l-konvenuti ghaliex m'ghandhiex din   

l-Onorabbli Qorti, prevja kwalsiasi dikjarazzjoni ulterjuri 

necessarja u opportuna: 

 

1.   Tillikwida l-assi ereditarji tad-defunta Ludgarda Cini,   

billi tiddikjara li dawn jikkonsistu f'dawk l-assi li jirrizultaw 

waqt it-trattazzjoni tal-kawza; 

 

2. Tiddikjara illi l-atturi huma rispettivament intitolati ghal 

sehem wiehed minn seba’ ishma indivizi mill-assi ereditarji 

kollha ta' ommhom Ludgarda Cini, inkluz minn sehem l-

istess ommhom miz-zewg proprjetajiet immobbli hawn fuq 

imsemmija, ossija 63/65, gja' 72/73, New Street, Qormi, u 

4/5, Zenqa Street, Qormi; 

 

Bl-ispejjez, inkluzi dawk tal-mandat ta' inibizzjoni li qieghed 

jigi pprezentat kontestwalment ma' din il-kawza, kontra l-

konvenuti li minn issa huma ngunti ghas-subizzjoni. 

 

Rat li din il-kawza giet appuntata ghas-smigh ghas-seduta 

tal-10 ta’ Ottubru 2017. 

 

Rat il-verbal tas-seduta tat-Tlieta, 10 ta' Ottubru 2017 fejn 

meta ssejhet il-kawza dehru: Dr Norval Desira ghall-atturi, 

prezenti l-attur, u Dr Noel Bartolo ghall-intimat Louis Cini, 

prezenti fl-Awla, u Dr Timothy Bartolo ghall-kumplament 

tal-intimati. Id-difensuri tal-partijiet infurmaw lil Qorti li kienu 

qablu li ma tigix ipprezentata risposta guramentata stante li 

jezisti ftehim in principju, u talbu differiment ghal dan l-

iskop. Dr Desira talab li jigu allegati l-atti tal-Mandat ta' 

Inibizzjoni 818/2017 li, gie degretat fit-22 ta’ Gunju 2017. 

 

Il-Qorti laqghet it-talba u ordnat l-allegazzjoni tal-atti. Il-

kawza giet differita ghall-informazzjoni ghall-14 ta’ 

Novembru 2017 fid-9:30a.m. 

 

Rat il-verbal tas-seduta tal-Hamis 23 ta’ Novembru 2017 

fejn meta ssejhet il-kawza dehru Dr Norval Desira, Dr Noel 

Camilleri u Dr Timothy Bartolo. Id-difensuri tal-partijiet 

ittrattaw in-nota fil-qosor. Il-Qorti halliet il-kawza ghas-

sentenza fuq it-talbiet dedotti, u halliet il-kawza ghall-5 ta' 

Dicembru 2017 fid-9:30a.m. 

 

Hadet konjizzjoni tal-provi prodotti. 

 

 

II. KONSIDERAZZJONIJIET 

 

Illi permezz tal-kawza odjerna r-rikorrenti qed jitolbu sabiex 

jigu likwidati l-assi ereditarju ta' ommhom Ludgarda Cini, 

mart Carmelo Cini, li mietet nhar il-21 ta' Lulju 1977. Il-wirt 

taghha huwa regolat b'testment unica charta maghmul 

flimkien ma' zewgha, fl-atti tan-Nutar Dottor Giuseppe 

Sammut tal-5 ta' Lulju 1977.Fost l-assi ereditarju, 

debitament denunzjati1 hemm sehem ta' nofs (1/2) ndiviz 

mis-segwenti immobbli:- 

 

- 63/65, gja' 72/73, New Street, Qormi, u 

                                                           
1
 Denunzja tas-Successjoni DOK B anness mar-rikors guramentat. 

- 4/5, Zenqa Street, Qormi. 

 

Illi l-intimati kollha ghajr ghall-Rev. Fr. Charles Cini u 

Arnold Cini huma ulied id-defunta Ludgarda Cini u ;-illum 

defunt zewgha li miet fit-30 ta' Dicembru 2008 filwaqt li l-

imsemmija Rev. Fr Charles Cini u Arnold Cini huma ulied 

Nicholas Cini, iben premorjent  tal-konjugi Cini. 

 

Illi l-partijiet wasslu fi ftehim fil-mori tal-proceduri u 

ipprezentaw rikors konguntiv f'dan is-sens fit-13 ta' 

Novembru 2017 fejn talbu lil din il-Qorti sabiex tippronunzja 

sentenza finali fit-termini tal-istess ftehim. 

 

Din il-Qorti tilqa' t-talba u ser tghaddi biex tiddisponi dwar 

it-talbiet skont kif imfisser fir-rikors imsemmi. 

 

Likwidazzjoni tal-Assi Ereditarju 

 

Il-partijiet jaqblu li dawn jikkonsistu biss fis-sehem tad-

decujus (nofs (1/2) indiviz) miz-zewg proprjetajiet immobbli 

u cioe`: 

 

- 63/65, gja' 72/73, New Street, Qormi, u 

- 4/5, Zenqa Street, Qormi. 

 

Kwoti Ereditarji tal-Partijiet 

 

Illi hu pacifiku li Ludgarda Cini kellha sebat itfal, inkluz 

Nicholas Cini li kien premorjent u halla zewgt itfal, il-

konvenuti  Rev. Fr Charles Cini u Arnold CIni. 

Illi l-partijiet qablu li ghandu jigi dikjarat li l-ulied kollha tal-

Ludgarda Cini, inkluz l-istirpe tad-defunt Louis Cini, 

ghandhom igawdu minn parti wahda minn seba' (1/7) 

indiviz mill-proprjetajiet imsemmija kull wiehed u wahda 

minnhom inkluz l-istirpe ta' Nicholas Cini. 

 

KOMODAMENT DIVISIBBLI 

 

Illi l-partijiet kollha qablu fir-rikors kongunt li l-proprjetajiet 

imsemmija mhumiex komodament divizibbli. 

 

III. KONKLUZJONI. 

 

Illi ghalhekk ghal dawn il-motivi, din il-Qorti, taqta’ u 

tiddeciedi billi: 

 

1.   Tilqa' l-ewwel talba u tillikwida l-assi ereditarju tad-

defunta Ludgarda Cini billi tiddikjara li dawn jikkonsistu biss 

fis-sehem taghha miz-zewg proprjetajiet immobbli li jgibu n-

numri rispettivament 63/65, gja' 72/73, New Street, Qormi u  

4/5, Zenqa Street, Qormi. 

 

2. Tilqa' t-tieni talba u tiddikjara illi kull wiehed mill-atturi 

Joseph Cini u John Mary Cini, u kif ukoll Louis Cini huma 

rispettivament intitolati ghal sehem wiehed minn seba’ 

ishma indivizi flimkien mal-konvenuti l-ohra li kollha, ghajr 

ghall-Fr. Charles Cini u Arnold Cini li ghandhom parti 

wahda minn sebgha (1/7) indivizi kull wiehed u wahda 

minnhom, u l-imsemmi Fr. Charles Cini u Arnold Cini 

ghandhom parti wahda minn sebgha (1/7) indiviza 

bejniethom, mis-sehem tad-decujus Ludgarda Cini cioe` 

mill-fondi numri 63/65, gja' 72/73, New Street, Qormi u  4/5, 

Zenqa Street, Qormi. 

 

L-ispejjez jibqghu bla taxxa bejn il-partijiet. 

 

 

 

Moqrija. 

 

 

 

 

Onor. Imhallef Lorraine Schembri Orland  

LL.D., M.Jur.(Eur.Law), Dip.Trib.Eccles.Melit. 

05 ta’ Dicembru 2017 

 

 

 

 

Josette Demicoli 

Deputat Registratur 

05 ta’ Dicembru 2017 

 

 

 


